        


        Taun xəstəliyinin  patogenezi


Taun təbii ocaqlı, kəskin, zoonoz infeksiyadır. Onun törədicisi ilk dəfə 1894-cü ildə eyni vaxtda İersen və Kitazato tərəfindən kəşf edilib. Müasir təsnifatda bu mikroblar İersenin şərəfinə Yersinia pestis adlanır.

Taun xəstəliyinə gəmiricilər çox həssasdır. Müəyyən edilmişdir ki, 300 növdən artıq gəmirici bu xəstəliklə spontan olaraq yoluxur və xəstələnir. Gəmiricilərdən başqa təbii şəraitdə vəhşi dəvələr də tauna tutlurlar. Ona görə də təbiətdə bu xəstəliyin təbii mənbəyi əsas gəmiricilər olduğu halda dəvələr də xəstəliyin yayılmasında müəyyən rol oynaya bilər.



Insanda taunun patogenezi. Taun xəstəliyinin bir neçə kliniki forması mövcuddur.

1) dəri forması. Bu formada taun çöpləri insan orqanizminə yoluxmuş materialla işlədikdə, gəmiricilərin dərisini soyduqda zədələnmiş dəridən və ya selikli qişalardan və birələrin dişləməsi vasitəsilə daxil olur.

2) ağciyər forması. Bu formada yoluxma tənəffüs üzvləri vasitəsilə hava-toz və hava-damla yolu ilə baş verir.








3) bağırsaq forması. Bu zaman yoluxma alimentar yolla yoluxmuş ərzaqın qəbulu vasitəsilə baş verir. Dördüncü septik formadır. Septik forma birincili (törədici birbaşa qana daxil olduqda) və ikincili (digər formaların fəsadlaşması nəticəsində) ola bilər.

Taun xəstəliyində inkubasion dövrü adətən 3-6 gündür. Bəzən bu dövr bir neçə saatdan 8-9 günə qədər ola bilər.

Xəstəlik prodromal dövr olmadan birdən başlanır. Bu zaman şiddətli titrəmə, güclü baş ağrıları və baş gicəllənmə baş verir. Xəstənin sifəti əvvəlcə bozarmış solğun, sonra isə, bir qədər göyərmiş əzab çəkən (qorxaq) görkəm alır və taun sifəti-facies pestica adlanır. Törədicinin düşdüyü nahiyədən, orqanizmin reaktivliyundən, mikrobun virulentliyindən, hüceyrə və humoral immunitetin vəziyyətindən asılı olaraq xəstəlik dəri, bubon, bağırsaq, birincili septik, ikincili septik, birincili ağciyər, ikincili ağciyər formalarında gedə bilər.

Xəstəliyinin ayrı-ayrı formaları spesifik əlamətlərə malikdir. Xəstəlik çox ağır keçir. Streptomisin tətbiqinə qədər taunda ölüm halları 40-100% təşkil edirdi.

